
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՓԵՏՐՎԱՐԻ 20-Ի N 194-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ 
ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Համաձայն ՀՀ կառավարության 20.02.2003թ. թիվ 194-Ա որոշման՝ քաղաք Երևան, Աջափնյակ, Արզումանյան փողոց 5 հասցեում գտնվող դպրոցի 2-րդ մասնաշենքի 2265.2 քառ. մետր մակերեսով տարածքը և դրա զբաղեցրած, օգտագործման ու սպասարկման համար անհրաժեշտ 0.21185 հա մակերեսով հողամասը մինչև 2023 թվականի հուլիսի 10-ը անհատույց օգտագործման իրավունքով հանձնվել էր Բարձրագույն կրթության դաշնային պետական բյուջետային ուսումնական հաստատություն «Գ. Վ. Պլեխանովի անվան Ռուսաստանի տնտեսագիտական համալսարան» (Հայաստանի Հանրապետություն) Երևանի մասնաճյուղին (այսուհետ՝ Ընկերություն):
Ընկերությունը 2023 թվականի մարտի 18-ին դիմել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե (այսուհետ՝ Կոմիտե)՝ վերջինիս հետ կնքված ոչ բնակելի տարածքի անհատույց օգտագործման պայմանագրի ժամկետը ևս 20 տարով երկարաձգելու խնդրանքով՝ ներկայացնելով ՀՀ կառավարության 17.02.2011թ. N 304-Ն որոշմամբ հաստատված կարգի 5-րդ ու 6.4-րդ կետերի պահանջներին համապատասխան ծրագիր, համաձայն որի Ընկերությունը նախատեսում էր առաջիկա 20 տարվա ընթացքում կատարել 190,000,000 ՀՀ դրամի ներդրում:
Միաժամանակ հաշվի առնելով, որ Ընկերությունը Կոմիտե է դիմել 2023 թվականի մարտի 18-ին, Նախագիծը մշակվել է՝ հիմք ընդունելով ՀՀ կառավարության 17.02.2011թ. N 304-Ն որոշմամբ հաստատված կարգի 5-րդ ու 6.4-րդ կետերի պահանջները, և Նախագծի նախաբանում հղում է կատարվել ՀՀ կառավարության 2023 թվականի ապրիլի 21-ի 595-Ն որոշման 9-րդ կետին, համաձայն որի. «Սույն որոշման պահանջները չեն տարածվում մինչև սույն որոշումն ուժի մեջ մտնելն սկսած և ընթացքում գտնվող պետական սեփականություն հանդիսացող գույքի անհատույց օգտագործման տրամադրման իրավահարաբերությունների վրա, դրանք իրականացվում են համաձայն Հայաստանի Հանրապետության կառավարության 2011 թվականի փետրվարի 17-ի N 304-Ն որոշմամբ սահմանված կարգավորումների։»
Հիմք ընդունելով վերոգրյալը՝ Կոմիտեի կողմից մշակվել և դեռևս 24.08.2023թ. թիվ ԳՍ//25953-2023 գրությամբ շրջանառության մեջ է դրվել «Հայաստանի Հանրապետության կառավարության 2003 թվականի փետրվարի 20-ի N 194-Ա որոշման մեջ  փոփոխություններ կատարելու մասին» ՀՀ կառավարության որոշման նախագիծը, որով առաջարկվում էր Ընկերության հետ կնքված ոչ բնակելի տարածքի անհատույց օգտագործման պայմանագրի ժամկետը երկարաձգել ևս 20 տարով, սակայն հաշվի առնելով Նախագծի վերաբերյալ ՀՀ կրթության, գիտության, մշակույթի և սպորտի նախարարության կողմից ներկայացրած առաջարկի վերաբերյալ քննարկման արդյունքները և Ընկերության կողմից ներկայացրած գործունեության ծրագրի խմբագրված տարբերակը, Նախագիծը լրամշակվել է, որով նախատեսվում է Ընկերության հետ կնքված անհատույց օգտագործման պայմանագիրը վերակնքել մինչև 2030 թվականի օգոստոսի 31-ը, իսկ ներդրումները կատարել 6 տարվա ընթացքում 146,000,000 ՀՀ դրամի չափով՝ համաձայն Ընկերության կողմից ներկայացրած ծրագրի:
[bookmark: _GoBack]«Հայաստանի Հանրապետության կառավարության 2003 թվականի փետրվարի 20-ի N 194-Ա որոշման մեջ  փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.3 կետով սահմանված Կրթության ոլորտի զարգացմանը միտված դրույթներից, մասնավորապես՝ բարձրագույն կրթության ոլորտի զարգացումը սերտորեն կապակցվելու է պետության զարգացման ռազմավարությանը և գերակայություններին: Առանցքային են լինելու ներառական, ուսանողակենտրոն կրթական միջավայրի ստեղծումը, բարձրագույն կրթության արդյունավորության և արդյունավետության բարձրացումը, էլեկտրոնային կառավարման համակարգի և էլեկտրոնային ուսուցման գործիքների զարգացումը, կրթության բովանդակության արդիականացումը, դասավանդողների կարողությունների և անհրաժեշտ ենթակառուցվածքների զարգացումը, ինչպես նաև «կրթություն-գիտություն-աշխատաշուկա» կապի ամրապնդումը:
